
1. 
Dyddiad cyhoeddi: 18 Mai 2022
 
Cais Rhyddid Gwybodaeth 
 
Rydyn ni’n ysgrifennu atoch i ymateb i'r Cais Rhyddid Gwybodaeth a wnaethoch. Mae eich cais wedi cael ei ystyried yn unol â gofynion y Ddeddf Rhyddid Gwybodaeth a’n Polisi Rheoli Data a Gwybodaeth.

Atebion i’ch Cwestiynau
1. Nodwch pa rai o’r eiddo rydych chi’n eu rheoli sydd a rhwydi wedi’u gosod fel rhwystr i adar gwyllt.
Cyffordd Llandudno (Lleoliad â Staff) 
Bangor (Lleoliad â Staff)  
Y Rhyl (Lleoliad â Staff)
Caer (Lleoliad )
Amwythig (Lleoliad â Staff)
Aberystwyth (Lleoliad â Staff)
Abermaw (Lleoliad Heb Staff) 
Bae Colwyn (Lleoliad â Staff)
Wrecsam Cyffredinol (rhwyll wifrog dan bont ffordd) (Lleoliad â Staff)
Pontypridd (Lleoliad â Staff) 
Henffordd (Lleoliad â Staff) 

1. Nodwch pa rai o’r rhwydi hyn (mewn ymateb i gwestiwn a) sydd mewn safle lle na ellir cael gafael arnynt (naill ai fel mater diogelwch neu unrhyw reswm arall) gennych chi neu eich contractwyr o fewn 25 awr.
Mae hyn yn wir ym mhob un o’r lleoliadau a enwir uchod. Mae’n anodd iawn cael unrhyw gontractwr i’r safle o fewn 25 awr; fodd bynnag, gellir cael mynediad at bob rhwyd yn ddiogel ond gan eu bod wedi’u gosod ar lefel uchel, rhaid i’r contractwr gael gafael ar offer, staff ac yna gwneud y gwaith yn ystod cyfnodau tawel i sicrhau bod y gwaith yn cael ei wneud yn ddiogel a heb unrhyw risg i ddefnyddwyr yr orsaf. 

1. Nodwch pa rai o’r rhwydi sydd â thwnnel plastig wedi’i osod.
Caer yw’r unig safle lle mae twnnel plastig yn cael ei osod mewn rhai lleoliadau. Dyma waith gosod diweddar ac fe’i argymhellwyd gan gwmni rheoli plâu. Mae’r staff ar y safle yn monitro’r rhain ac, os gwelir eu bod yn llwyddiannus, gellid eu hystyried ar gyfer lleoliadau eraill. 

1. Nodwch pa mor aml mae’r rhwydi’n cael eu harchwilio yn y lleoliadau a nodir ar gyfer adar sydd wedi’u dal.
Yn y lleoliadau â staff a restrir uchod: mae rhwydi’n cael eu harchwilio’n weledol bob dydd gan y timau sydd ar ddyletswydd ac mae unrhyw adar sy’n cael eu dal yn cael eu cofnodi.
Yn y lleoliad heb staff, Abermaw: Mae’r tîm glanhau’n ymweld â’r orsaf hon unwaith yr wythnos, yn cynnal archwiliad gweledol ac yn rhoi gwybod am unrhyw adar sydd wedi’u dal yn ôl yr angen. Efallai y bydd criw’r trên sy’n pasio drwy’r orsaf hefyd yn rhoi gwybod am unrhyw broblemau maen nhw’n sylwi arnyn nhw.

1. Nodwch beth yw eich polisi ar gyfer delio â’r adar sydd wedi’u dal, sef a ydynt yn cael eu rhyddhau neu’n cael eu hanfon am driniaeth i ganolfan Achub gyfagos, neu a ydych chi’n eu dal ac yn eu lladd?
Nid oes gan TrC bolisi penodol ar gyfer delio ag adar sydd wedi’u dal. Byddem yn dibynnu ar yr adar yn dod o hyd i’w ffordd eu hunain yn ôl allan, a byddai gofyn i’n contractwr penodedig ymweld â’r safle i ddatrys unrhyw broblemau gyda’r rhwydi. Byddai agor y rhwydi yn achosi rhagor o broblemau, gyda llawer mwy o adar o bosibl yn mynd i mewn i’r rhwydi. Os bydd y twneli a osodwyd yn ddiweddar yng ngorsaf Caer yn llwyddiannus, gellir cyflwyno hyn mewn lleoliadau eraill lle mae’r broblem o adar wedi’u dal wedi’i nodi. 

1. Nodwch pa mor aml mae archwiliadau’n cael eu cynnal ar gyfer difrod/tensiwn i’r rhwydi yn eich eiddo.
Mae Lleoliadau â Staff yn cael eu harchwilio’n weledol bob dydd. Mae’r tîm glanhau yn ymweld â’r lleoliad heb staff yn Abermaw unwaith yr wythnos, ac maen nhw’n cynnal archwiliad gweledol. Gan mai Caer sydd â’r ardal fwyaf o rwydi ac yma mae un o’r gosodiadau hynaf, rydyn ni wedi cyfarwyddo contractwr i gynnal archwiliadau mwy rheolaidd a mwy trylwyr ar gyfer problemau/pwyntiau mynediad posibl a allai fod wedi datblygu ers i ni wneud gwaith trwsio a gwelliannau dros y misoedd diwethaf. Ers dechrau Mai, mae’r contractwr wedi ymweld yn wythnosol i wirio’r gwaith a wnaed. Bydd yr archwiliadau hyn wedyn yn cael eu lleihau i arolygiadau bob mis ar gyfer mis Mehefin/Gorffennaf/Awst, gyda’r potensial i leihau’r rhain i archwiliadau bob tri mis o fis Medi ymlaen. Mae gwaith trwsio ar y rhwydi yn Henffordd wedi cael ei wneud yn ddiweddar hefyd. 

1. Nodwch y bwlch amser rhwng tyllau/difrod/diffyg tensiwn a nodwyd i’r rhwydi a’r gwaith cynnal a chadw sy’n angenrheidiol.
Nid oes modd rhoi cyfnod ymateb penodol gan fod hyn yn dibynnu ar natur y broblem a’i leoliad yn y safle. O’r herwydd, mae’r cyfnod ymateb yn unigryw i bob digwyddiad. 

1. Nodwch ym mha eiddo rydych chi’n rheoli lle rydych chi’n defnyddio dulliau angheuol i reoli’r adar.
Mae gan TrC raglen wedi’i chynllunio ar gyfer difa adar. Dim ond pan fydd pob llwybr arall o reoli adar wedi cael ei archwilio a’i ddefnyddio’n drylwyr y bydd difa'n digwydd. 

1. Nodwch a ydych chi wedi cael asesiad annibynnol o’r mater diogelwch hwn a phwy wnaeth gynnal yr asesiad hwn.
Fel cyfleuster cyhoeddus, mae gennym ddyletswydd gofal i’r cwsmeriaid a’r staff sy’n defnyddio’r lleoliadau hyn, neu sydd wedi’u lleoli yn y lleoliadau hynny. Mae rhwydi colomennod yn cael eu gosod i leihau’r posibilrwydd o adar yn clwydo mewn ardaloedd lle mae angen i staff a defnyddwyr yr orsaf fynd ac i gyfyngu ar unrhyw beryglon sy’n codi o’r adar sy’n clwydo, fel carthion colomennod, sy’n broblem hylendid, yn beryglus o ran y posibilrwydd o lithro ac yn hyll iawn. Ein dyletswydd gofal i sicrhau iechyd a diogelwch staff a defnyddwyr gorsafoedd yw ein blaenoriaeth. Mae ein llysgenhadon iechyd a diogelwch mewnol yn cynnal archwiliadau wedi’u cynllunio i asesu risg ac yn rhoi adborth ar unrhyw bryderon a phroblemau, tra bod aelodau o’n tîm Iechyd a Diogelwch yn cynnal archwiliadau i asesu risgiau i ddefnyddwyr. Cysylltwyd â PiCAS (y Gwasanaeth Cynghori ar Reoli Colomennod) i ddarparu costau i gynnal ymweliad safle â gorsaf Caer a chynnig unrhyw argymhellion. 

1. Nodwch faint o adar sydd wedi cael eu lladd, pryd maen nhw wedi cael eu lladd (gan gynnwys pa amser o’r dydd a’r dyddiadau) a pha ddulliau a ddefnyddiwyd i’w lladd ym mhob un o’r lleoliadau a nodwyd (mewn ymateb i gwestiwn h).
Mae tri achos o ddifa wedi cael ei gynnal yng ngorsaf Caer eleni. Gwnaed y gwaith hwn y tu allan i oriau pan nad oedd gwasanaethau trên yn rhedeg ac nid oedd unrhyw aelodau o’r cyhoedd yn yr orsaf. Gwneir pob ymdrech i dynnu adar marw o’r safle fel rhan o’r un ymweliad. 

5 Mawrth - Shifft nos, gorsaf ar gau - 30 o adar 
12 Mawrth - Shifft nos, gorsaf ar gau - 25 o adar
23 Ebrill - Shifft nos, gorsaf ar gau - 30 o adar 
1. Mae colomennod gwyllt weithiau’n byw yn yr un lleoliadau â cholomennod eraill. Mae’r rhywogaeth hon wedi’i rhestru’n felyn ac felly wedi’i gwarchod. Nodwch os gwelwch yn dda fod yr Unigolyn/Pobl a gyflogir gennych i reoli’r colomennod wedi bod yn ymwybodol o hyn a chadarnhewch eu bod yn gwybod y gwahaniaeth rhwng Colomen Wyllt a Cholomennod eraill. Gan fod y rhan fwyaf o saethu'n digwydd yn y nos, gall hyn fod yn broblem ddifrifol.
Mae’r contractwyr a ddefnyddir wedi’u trwyddedu’n llawn ac rydyn ni'n dibynnu ar eu profiad a’u gwybodaeth. Fel arfer, byddai ymweliad safle’n cael ei gynnal i asesu’r sefyllfa cyn cytuno/bwrw ymlaen â chynllun difa. 

1.  Nodwch os mai Polisi Trafnidiaeth Cymru yw saethu colomennod a pham mae hyn yn cael ei ystyried yn angenrheidiol os oes gennych chi rwydi ar waith yn barod. Nodwch yn glir beth yw’r rhesymau a sut y cawsant eu hadnabod.
Nid yw’n bosibl cael rhwydi ym mhob rhan o orsaf. Yn yr achosion hyn, ychwanegir sbigynnau adar at y rhwydi ond efallai y bydd mannau lle mae adar yn dal i glwydo. Pan fydd gwaith cynnal a chadw yn cael ei wneud ar yr ardaloedd uwchben y rhwydi, gallai hyn olygu bod y rhwydi’n cael eu tynnu dros dro neu eu difrodi gan ganiatáu i adar gael mynediad. Pan fydd adar y tu ôl i’r rhwydi, mae'n amhosibl eu denu oddi yno, a dyna pam rydyn ni’n gadael iddynt ddod o hyd i’w ffordd eu hunain allan. Rydyn ni hefyd yn treialu’r llithrenni dianc plastig. Nid oes rhaglen wedi’i chynllunio ar gyfer difa colomennod na pholisi ffurfiol. Dim ond pan fydd pob llwybr arall o reoli adar wedi cael ei archwilio a’i ddefnyddio’n drylwyr y bydd difa'n digwydd.
1. Nodwch pa gwmni Rheoli Plâu sy’n cael ei gyflogi gan Trafnidiaeth Cymru.
Mae’r wybodaeth hon wedi’i heithrio rhag cael ei datgelu o dan A.43(2) o Ddeddf Rhyddid Gwybodaeth 2000 – sy’n niweidio buddiannau masnachol, gan fod TrC yn credu bod datgelu’r wybodaeth hon yn debygol o niweidio buddiannau masnachol y contractwyr a benodir. Dim ond cwmnïau rheoli plâu trwyddedig mae TrC yn eu defnyddio.

Gobeithio y bydd yr wybodaeth hon yn ddefnyddiol i chi. 

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon â chanlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Swydd Gaer, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

